
Тафаккур нафсни поклайдиган ва ахлоқни сайқаллайдиган энг муҳим
омиллардан биридир. Тафаккур «фикр» ўзагидан олинган бўлиб, бир нарса
ҳақида чуқур фикр юритиш маъносини англатади.

Аллоҳ таоло Қуръони Каримда шундай деб марҳамат қилган:

يِلوُأِّل ٍتاَيآَل ِراَهَّنلاَو ِلْيَّللا ِفاَلِتْخاَو ِضْرَأْلاَو ِتاَواَمَّسلا ِقْلَخ يِف َّنِإ
َنوُرَّكَفَتَيَو ْمِهِبوُنُج ٰىَلَعَو اًدوُعُقَو اًماَيِق َهَّللا َنوُرُكْذَي َنيِذَّلا  ِباَبْلَأْلا
اَنِقَف َكَناَحْبُس اًلِطاَب اَذَٰه َتْقَلَخ اَم اَنَّبَر ِضْرَأْلاَو ِتاَواَمَّسلا ِقْلَخ يِف
ِراَّنلا َباَذَع

 

Албатта, осмонлару ернинг яратилишида ҳамда кеча ва кундузнинг
алмашиб туришида ақл эгалари учун оят(белги)лар бор. Улар
Аллоҳни тик турган, ўтирган ва ёнбошлаган ҳолларида зикр
қиладилар ва осмонлару ернинг яратилиши ҳақида тафаккур
қиладиларки: «Роббимиз, буни бекорга яратганинг йўқ, Ўзинг
поксан, бизни олов азобидан сақлагин (Оли Имрон сураси, 190-191-
оятлар)



Имом Ғаззолий «Иҳъё»да ёзади: «Луқмон ёлғиз ўзи узоқ ўтирар эди.
Хизматкори унинг олдидан ўтаётиб: «Эй Луқмон! Ёлғиз ўзинг узундан узоқ
ўтирасан. Бундан кўра одамлар билан ўтирсанг яхшимасми?» дер эди.
«Узоқ вақт ёлғиз қолиш фикрлашга қулай, узоқ фикрлаш эса, жаннат
йўлининг кўрсаткичидир», дерди Луқмон».
«Ибн Аббос розияллоҳу анҳудан ривоят қилинади: «Тафаккур ила ўқилган
икки ракъат қисқа намоз фикрсиз тун бўйи бедор бўлгандан яхшидир».
«Умар ибн Абдулазиз айтади: «Аллоҳ азза ва жалланинг неъматлари
ҳақида фикр юритиш энг афзал ибодатдир» (4-жуз, 224–225-бет).
Ҳасан раҳматуллоҳи алайҳдан ривоят қилинади: «Бир соат тафаккур
қилиш бир кечани бедор ўтказишдан яхшидир» (242-бет).

Аллоҳ таолонинг яратган нарсалари борасида тафаккур қилиш У Зотни
танишга олиб борадиган қисқа йўллардандир! Зеро, Динимизда яратилган
махлуқлар ҳақида тафаккур қилишга буюрилган.

Ушбу мақолада Аллоҳ таоло яратган баъзи жонзотлар ҳақида тафаккур
қиламиз.

Она айиқ

Аллоҳ таоло ҳар бир жонзотнинг табиатига ота-оналик, меҳрибонлик
туйғусини жо қилган.

Расмда она айиқ болаларини йўлдан олиб ўтишдан аввал йўлнинг
машиналардан холи эканига ишонч ҳосил қиляпти. СУБҲАНАЛЛОҲ!

Пингвин териси

Пингвиннинг бир неча қаватдан иборат териси. Патлар қалин ёғ қатлами
билан қопланган. Бу эса жониворнинг - 50° даражада ҳам музлаб
қолмаслигига сабаб бўлади. СУБҲАНАЛЛОҲ! БУЮК ХОЛИҚ ПОК ВА
ҚУДРАТЛИДИР!

Косатка 

Оғирлиги 7-8 тонна, узунлиги 9-10 метр келадиган косаткага ўн
метрларгача баландликка сакраш қувватини берган АЛЛОҲ ҚУДРАТЛИ ВА
БУЮКДИР! СУБҲАНАЛЛОҲ!

Пашша 



Пашша горизонтал, вертикал бўйлаб ҳар тарафга уча олади. У қайси
тарафга учиш ҳақида сониянинг юздан бир улушида қарор қабул қилади.

Мева пашшаси сониясига 200 мартагача қанот қоқади. Шу боис уни тутиш
қийин.

Пашша оёқларининг учи ёпишқоқ модда билан қопланган. Шу боис ойнага,
шифтга ёпишиб тура олади.

Пашшанинг мускуллари бўлиб, улар қанотлар ва, оёқларнинг
ҳаракатланишига, бошни ҳар тарафга йўналтиришга хизмат қилади.

Пашшанинг мураккаб 2 та кўзи, ҳар бир кўзда 4000 тагача линза бўлиб,
ҳар бир линза мия билан боғланган. Бу кўзлар ҳар тарафни кўра олади.
Яъни ҳар бир кўз тасвирни 180° бурчак остида кўриб, иккала кўз
қўшилганда нарсаларни жами 360° бурчак остида кўриб, атрофни
панорама шаклида кўради. Шу боис пашшанинг орқа тарафида қўлингизни
қимирлатсангиз ҳам сезиб, учиб кетади.

Пашша бир сонияда 100 дан ортиқ кадрни кўра олади. Инсон эса бир
сонияда 24 та кадрни кўради. СУБҲАНАЛЛОҲ!

Аллоҳ таолонинг яратган махлуқлари борасида тафаккур қилсак, Унинг
қудратига, азаматига қойил қолиб, иймонимиз нури зиёда бўлади,
ибодатга рағбатимиз ортади ва ибодатларимизни янада ихлос билан адо
этадиган бўламиз.

Сўзимизни ушбу оят билан якунласак:

ٍلاَلَض يِف َنوُمِلاَّظلا ِلَب ۚ ِهِنوُد نِم َنيِذَّلا َقَلَخ اَذاَم يِنوُرَأَف ِهَّللا ُقْلَخ اَذَٰه
ٍنيِبُّم

 “Бу Аллоҳнинг яратганидир. Қани, Менга кўрсатинг-чи, Ундан
бошқалар нимани яратдилар. Йўқ! Золимлар очиқ-ойдин
адашувдадирлар” (Луқмон сураси, 11-оят)

 Аллоҳ таоло ҳаммамизга Ўзининг яратган махлуқлари борасида
тафаккур қилиб, иймонимиз нури зиёда бўлишини насиб этсин,
ҳаммамизни Ўзининг ҳидоятидан айирмасин ва хотимамизни
чиройли қилсин!

 

Инетернет маълумотлари асосида Нозимжон Ҳошимжон тайёрлади


